RAPPORT ANNWALI GHAS-SENA 2014

INTRODUZZJONI

Naghtukom merhba ghal din il-laggha tal-lokalita ghas-sena 2015 u li parti
minnha tinkludi rapport tal-hidma ghas-sena ta’ gabel filwagqt li toffri
informazzjoni dwar il-hsibijiet tal-Kunsill ghax-xhur li gejjin.

Filwaqt li din is-sena wiched ftit seta’ jara progetti kapitali jsehhu, meta
mgabbel mas-snin ta’ gabel, dan ma jfissirx li I-Kunsill ma kienx attiv u ma
kienx gieghed ihejji pjanijiet ghall-futur.

Is-sena 2014 infatti kienet sena attiva mmens fejn jidhlu inizjattivi innovattivi,
edukattivi u ambjentali. 1l-Kunsill hass li ma jistax jibga’ biss marbut
mal-funzjonijiet statutorji tieghu izda ried jimxi 1-quddiem u jiggwida
lir-residenti biex huma wkoll jaghtu s-sehem taghhom favur dinja ahjar.

Dawn I-inizjattivi jinkludu:

Impenn biex tintuza aktar l-energija alternattiva u rinovabbli — Il-Kunsill
dahal fi1 progett li involva studju bir-reqqa biex jikkommetti ruhu li jahdem
biex titnaqqas I-energija b’uzu ta’ fossil fuels u aktar energija b’sorsi
rinovabbli u sostenibbli. Infatti I-Kunsill lesta pjan li jissejjah Sustainable
Energy Action Plan (SEAP) b’azzjonijiet li jrid jichu minn Zmien ghal Zmien
biex jghin halli I-pajjiz jilhaq il-miri tieghu li jnagqas 1-emmissjonijiet b’20%
sal-2020. Nistgarru li hafna inizjattivi li jistghu jittichdu f’dan ir-rigward
jiddependu fuq de¢izjonijiet tal-Gvern Centrali izda b’dan ma jfissirx li
ghandna dejjem nibqghu nistennew minn haddiehor, u dak 1i nistghu naghmlu
ahna, jew ahjar jekk nistghu inkunu ahna 1-forza li tmexxi lil min irid jiehu

d-decizjonijiet, allura 1-Kunsill huwa kommess li jaghmel dan.

Relatat mal-emissjonijiet, imma specifikament fug I-emmissjonijiet
mill-vetturi I-Kunsill hejja 1-ewwel gafas ta’ dak maghruf bhala SUMP, li
jfisser Sustainable Urban Mobility Plan. Dan bil-ghan li kemm jista’ jkun

inagqas it-tniggiz fl-arja mill-vetturi.  Anki hawn il-Kunsill ghandu

limitazzjonijiet kbar fis-sens li wkoll jiddependi minn policies u permessi
mill-Gvern Centrali. Jiddependi izjed pero fuq it-tibdil tal-mentalita
tal-poplu taghna li sfortunatament ghadu m’gharafx bizzejjed il-benefic¢ji
kbar meta wiehed inaqgas I-uzu tat-trasport privat tieghu ghal kull haga ta’
xejn. Dan jikkawza hsara mhux biss lill-ambjent izda hsara fizika meta tant

ghandna bzonn ni¢¢aqilqu.

F’Gunju infatti -Kunsill ha l-inizjattiva li jorganizza jum ta’ trasport
sostenibbli u fih il-Kunsill dahal ghal impenn flimkien mal-Bicycle Advocacy
Group biex iheggeg aktar nies juzaw ir-roti u b’hekk jghin fis-sahha fizika u
jnaqgqas it-tniggiz fl-arja.  Kienet attivita li gibdet I-attenzjoni tal-Ministeri
tal-Ambjent u tat-Trasport li fahhru din 1-inizjattiva.  F’din l-attivita
I-Kunsill sahansitra hatar lis-Sur Cedric Galea Pirotta bhala I-Ambaxxatur
ta¢c-Ciklizmu. Inizjattiva ohra simili saret f*Settembru bhala parti
mill-attivitajiet Ewropej In Town without my car jew kif inhi aktar maghrufa

I-Car Free Day.

fl-inhawi ta’ San Pawl tat-Targa. Dwar dan il-Kunsill ukoll ghandu
limitazzjonijiet kbar x’jista’ jaghmel izda, wara interventi diretti mir-residenti
mal-MEPA, il-Kunsill ta I-kontribut tieghu billi ghamel I-arrangamenti
mehtiega biex ikun jista’ jitgabbad I-apparat biex isir I-ittestjar tal-arja.
Sfortunatament I-ittestjar ma sarx fil-perjodu shun u xott u allura nemmnu li
r-rizultati ma jirriflettux is-sitwazzjoni reali 1 jghaddu minnha r-residenti
b’mod partikulari fis-sajf.

Inizjattivi ohra relatati mal-ambjent u marbuta ma’ miri ohra Ewropej kienu
jinvolvu l-iskart.  11-Kunsill kompja jheggeg dwar is-separazzjoni tal-iskart u
kien ghalhekk li organizza attivitajiet marbuta mal-Gimgha Ewropea favur
it-tnaqqis tal-iskart. Dwar dan ghamilna arrangamenti mal-kazini biex
jisseparaw aktar skart filwaqt li ghamilna gabra ta’ hwejjeg uzati. Dan wassal
ghal tnaqqis fl-iskart u wkoll ghal ri¢iklagg, coe tnaqqis ta’ materjali biex
isiru prodotti godda.

B’arrangamenti mal-iskema Green MT il-Kunsill kien gieghed ukoll

jippremja lil min jissepara I-iskart tieghu u ghalhekk kull tant zmien jitqassmu
vouchers lil uhud li jkunu nstabu li ged johorgu 1-borza I-griza. Dan isir at
random f’toroq specifici.

II-Kunsill beda wkoll jigbor il-hgieg minn wara kull bieb fl-ewwel Gimgha ta’
kull xahar. Nittamaw li [-ammont ta’ hgieg migbur ikompli jizdied.

Dwar dan nistghu inhabbru li 1-Kunsill, fil-gimghat 1i gejjin, se jkun gieghed
jidhol f’kuntratt iehor, din id-darba mal-iskema Green Pak, u li permezz
tieghu se jkunu qged jittiechdu numru ta’ inizjattivi godda. Fosthom, biex
inheggu aktar nies jisseparaw l-iskart taghhom, se nkunu ged inqassmu boroz
hodor, minflok il-griza, lir-residenti kollha tul it-tliet snin tal-kuntratt. Dan
ifisser li r-residenti mhux se jkollhom ghalfejn jixtru aktar boroz grizi jew
hodor.  Se tkun ged tintensifika wkoll il-kampanja biex jitnagqas I-iskart
kemm fl-iskejjel kif ukoll fid-djar.

Aktar dwar I-ambjent; il-Kunsill beda I-pjanijiet tieghu is-sena l-ohra biex din
Is-sena ged inkunu nheggu aktar residenti jzejnu d-djar taghhom bi pjanti halli
b’hekk dejjem naghtu dehra isbah lil-lokalita. Qed norganizzaw korsijiet
tal-gardinagg u se nkunu ged inniedu kompetizzjoni ghall-isbah fac¢ati,
sgaqien ecc.

[1-Kunsill ha wkoll diversi inizjattivi favur is-settur tan-negozju u tat-turizmu
li finalment ukoll iwassal ghal aktar kummer¢ lokali. Dawn 1-inizjattivi
wasslu biex il-Kunsill Lokali rebah il-Premju Nazzjonali ghall-Appogg
ghall-Intrapriza tal-2014 u wkoll rebah id-dritt li jippartecipa fil-premjijiet
Ewropej £’ Ottubru 2014 f’Napli. Apparti n-numru ta’ inizjattivi li ttichu
I-Kunsill gieghed ihejji biex johrog offerti biex ikun hawn numru ta’ tabelli ta’
kwalita gholja li joffru direzzjoni ghan-negozji tal-lokalita.

Kien inkoragganti 1-fatt li f’Novembru tas-sena |-ohra sirna nafu li I-kummer¢
fin-Naxxar zdied b’mod sostanzjali u ghalhekk jidher li I-inizjattivi li ha
I-Kunsill kienu ta’ kontribut Siewi.

Dwar it-turizmu 1-Kunsill, flimkien ma’ erba’ lokalitajiet Ewropej ohra, rebah
progett ta’ networking b’fondi Ewropej. Is-sichba huma Cagliari f’Sardegna,

Burgos fi Spanja, Agia Larissa fil-Gre¢ja u Strumyani fil-Bulgarija li huma
I-leaders tal-progett. F’Ottubru kellna 1-ewwel zjara fi Strumyani bhala
laqgha ta’ introduzzjoni u li ghaliha attendew is-Sindku u s-Segretarju
Ezekuttiv. F’Jannar imbaghad saret laqgha f’Mandas, Cagliari u li ghaliha
I-Kunsill involva, apparti s-Sindku u s-Segretarju Ezekuttiv, tmien persuni
ohra li jistghu joffru kontribut u 1i jistghu jitghallmu kif jista’ jizdied
it-turizmu rurali u kulturali.  Zjara u laqghat ohra se jsiru I-gimgha d-diehla
f”Agia Larissa 1-Gre¢ja fejn se jippartecipaw persuni ohra differenti.
F’Gunju imbaghad se jsiru attivitajiet u lagghat ’Malta u ghalhekk se nkunu
ged nospitaw 40 persuna barranija grazzi ghall-fondi Ewropej. Dan kollu
ghandu jwassal biex in-Naxxar jisfrutta I-potenzjal turistiku tieghu u li

finalment jizdied it-turizmu.

Inizjattivi ohra 1i wasslu ghal rikonoxximenti u anki fondi addizzjonali kienu
fejn jidhol il-kreattivita u I-involviment tal-anzjani biex inzommuhom attivi.
[1-Kunsill infatti kompla bil-progett innovattiv Kreanza li wassal biex irbahna
wkoll il-Premju tal-President ghall-Kreattivita u permezz tal-fondi tieghu
stajna nkomplu norganizzawh.

Dan il-progett gibed ukoll 1-attenzjoni tal-Kumitat tal-Valletta 18 tant li gabel
li joffri I-ghajnuna u 1-fondi tieghu biex progett simili, izda bl-isem Darba
Wahda u li jinvolvi lit-tfal ukoll, ikun organizzat f’numru ta’ lokalitajiet.
Ezempju klassiku ta’ kemm il-Kunsill Lokali Naxxar sewa biex pratti¢i tajbin

ikunu kkupjati minn lokalitajiet ohra.
ATTIVITAJIET

Ghal sena ohra I-Kunsill baga’ jorganizza numru ta’ attivitajiet li kollha kemm
huma jghinu biex jissahhah is-sens komunitarju u biex anki jkattar
il-kummer¢.  Apparti dawk diga msemmija fuq, 1-attivitajiet kienu
jikkonsistu fil:

Karnival: Ghall-ewwel darba kabbarna din I-attivita biex stajna ngibu
numru ta’ kumpaniji bil-kostum li holqu atmosfera mill-isbah u li gibdet

ammont kbir ta’ nies.

Kommomorazzjoni tal-20 sena mit-twaqqif tal-ewwel Kunsill Lokali

fin-Naxxar li saret f” Awwissu.

L-ghoti ta’ Gieh in-Naxxar li din is-sena nghata lis-Sinj. Connie Camilleri
ghall-hidma taghha bla waqfien favur il-persuni b’dizabilita. Hija ezempju
ta’ ¢ittadin mill-aktar attivi.

IlI-Hadd ta’ qabel il-Festa tal-Vitorja I-Kunsill ghal darba ohra organizza
flimkien mal-ghaqdiet lokali, I-ghoti tad-donazzjonijiet ghall-Community
Chest Fund. Din is-sena lgajna I-Agent President I-ET is-Sinj. Dolores
Cristina minhabba li I-President tar-Repubblika ma setghetx tattendi.

Wirja ta’ Arti Delizzji u Snajja 1i minn sena ghall-ohra qed tkompli tkabbar
Is-success taghha u, kif mixtieq, qed tattira livell dejjem jghola tal-arti. Din
is-sena saret bil-kollaborazzjoni tal-Ghaqda Kulturali Wirt Naxxari il-Kunsill
ikompli jghin lil din I-ghaqda gdida biex tikber u tissahhah.

L-attivita tal-Milied din is-sena wkoll hadet zvolta gdida u kienet akbar
mis-snin ta’ qabel. Ghall-ewwel darba I-Kunsill ipprovda tinda fit-triq f’kaz
ta’ Maltemp, tinda li ziedet 1-ispiza mhux ftit li izda permezz taghha stajna
nkomplu ghaddejin bl-attivita avolja kien il-maltemp.  1lI-Kunsill huwa
kommess li jkompli jkabbar din I-attivita minn sena ghall-ohra.

II-hargiet kulturali ta’ kull xahar baga’ jorganizzahom b’mod mill-aktar
puntwali u I-interess fihom kompla jikber b’attendenzi tajbin immens. Minn
din is-sena I-Kunsill gieghed jorganizzahom flimkien mal-Ghaqda Kulturali
Wirt Naxxari.

Inizjattivi ohra

[1-Kunsill baga’ wkoll jorganizza diversi korsijiet tal-kompjuter ECLD, iKids
u Learn IT, klassijiet tal-acrobics u pilates, zfin Salsa, Aikido, bizzilla
ghall-anzjani u anki qari ghat-tfal kull nhar t’Erbgha. Baqga’ wkoll
jorganizza korsijiet tal-Life Long Learning bil-kollaborazzjoni tad-Divizjoni
tal-Edukazzjoni.

I1-Kunsill beda wkoll ixandar il-laqghat tal-Kunsill online u ghalhekk wiehed

5|Pagna



jista’ jsegwi 1-andament tal-laqghat mill-kumdita ta’ daru.
Progetti

Wara li rnexxielu jikseb fondi mill-Gvern Centrali u l-permessi ne¢essarji
mill-MEPA, il-Kunsill beda jirrestawra I-istatwi bl-ewwel wahda tkun dik ta’
San Pawl. Wara din imiss I-istatwa ta’ San Guzepp u dik tal-Karmnu
fil-Pjazza. B’hekk il-Kunsill ged ikompli jhares il-wirt storiku tieghu.

[1-Kunsill ghandu I-pro¢essi avvanzati biex jibda x-xoghol ta’ kisi mill-gdid
ta’ Trejqet il-Kampanjol fil-Maghtab u I-parti ta’ fuq ta’ Labour Ave u parti
mill-Pjazza. Beda wkoll il-proc¢ess biex ikunu miksija partijiet ta’ toroq
ohrajn biex naccertaw li nghollu I-livelli tat-toroq taghna.

Wara dewmien u problemi mhux mistennija, fil-gimghat 1i gejjin se jkun
qieghed jibda xoghol estensiv ta’ kisi tal-isqagien.

Din is-sena ghalhekk wiehed mistenni li jara ammont kbir ta’ xoghol isehh
I-aktar fejn jidhol titjib tat-toroq u I-bankini. Dan naturalment huwa limitat
bir-rizorsi finanzjarji li bhala Kunsilli Lokali b’mod generali dejjem ingisu li
m’humiex bizzejjed biex il-Kunsill jaqdi I-funzjonijiet tieghu kif jixtieq
il-poplu.

Fil-Maghtab ukoll il-Gvern Centrali mistenni jibni mill-gdid Triq Habel
Zwejra u parti minn Triq il-Kappella ta’ Santa Marija. Skont informazzjoni

li ghandna dan ix-xoghol ghandu jkun lest sal-ahhar ta’ Gunju ta’ din is-sena.

I1-Kunsill Lokali ma jonqos gatt milli jesplora I-possibilta ta’ progetti kbar u
ghalhekk hejja pjan ghal respite centre fuq livelli internazzjonali. Huwa
naturali li I-Kunsill qatt ma jista’ jkollu r-rizorsi biex iwettaq progett simili li
jiswa miljuni ta’ ewro izda huwa ghamel il-kuntatti mal-Gvern Centrali u
I-Ministeri konc¢ernati bil-hsieb li jikkunsidraw iwwettqu dan il-progett
fin-Naxxar.

Progett kapitali ichor li xtaq iwettaq il-Kunsill kien il-bini ta’ sala ohra fuq
ic-Centru Civiku. Dan biex il-Kunsill ikompli jkattar is-servizzi li joffri
lill-komunita. I1-Kunsill applika fil-bidu tas-sena ghall-fondi mill-Gvern

Centrali fi skema intiza ghal progetti kapitali kbar izda sfortunatament jidher
li I-Bord tal-Ghazla dehrlu li ghandu jaghti fondi lil progetti li fl-opinjoni
taghna huma zghar u li mhux dagshekk ta’ benefi¢¢ju ghall-komunitajiet
rispettivi.

Kuntratti

Fejn jidhlu I-kuntratti s-sena li ghaddiet il-Kunsill ghadda minn processi ta’
kuntratti godda u li kienet iebsa aktar mis-soltu ghaliex il-Kunsill qieghed
ifittex li jtejjeb I-istess servizzi. Id-diffikulta ta’ kull Kunsill Lokali hija li
jbiddel il-kultura tal-kuntratturi Maltin ghal wahda ta’ serjeta. Wiehed minn
dawn is-servizzi huwa dak tal-gbir ta’ skart imhallat fejn minn din is-sena
stajna naraw titjib kbir fil-kwalita permezz ta’ trakkijiet kwazi godda u li
jniggsu inqas. Infatti minn issa I-vetturi kollha uzati f’dawn it-tip ta’
servizzi u s-servizzi tat-tindif ghandhom ikunu mhux inqas minn kategorija
Euro 4.

Naturalment hemm hafna aktar xoghol li dahal fir-rutina tal-Kunsill u li
difficli nsemmu kollox. Madanakollu tajjeb tkunu konxji li hemm diversi
pjanijiet ohra qed jinhmew bhalma huma titjib fi Gnien il-Hamrija u I-bini ta’
Cat Cafe fl-istess gnien, kostruzzjoniji ta’ Belverederes, studji dwar titjib
fit-traffiku fic-Centru u laqghat ta’ informazzjoni fosthom lagghat
ghall-konsumaturi.

Qabel ma naghlaq ippermettuli biex f*isem il-Kunsill insellem lil Dun Evan
Caruana, li ghamel numru ta’ snin bhala Arcipriet fin-Naxxar. Fl-istess hin
nilqghu lill-Ar¢ipriet il-gdid, Dun David Gauci. Huwa ta’ sodisfazzjon
ninnutaw li I-Ar¢ipriet il-gdid immedjatament sab il-hin biex jiltaga’
mal-Kunsill u wieghed il-koperazzjoni shiha tieghu. Minn hawn hekk
nawguraw hidma ta’ success lill-Arcipriet.

Niehu 1-opportunita insellem ukoll u nistieden biex naghmlu minuta silenzju

ghall-memorja ta’ dawn il-persuni li gejjin U li hellewna fix-xhur li ghaddew:
e Dun Matthew
o Il-Kunsillier Louis Bonnici
e It-Tommy u

e Graham Woodall 1i halliena ftit tal-gimghat ilu.

Nirringrazzjakom

Paul Gatt
Segretarju Ezekuttiv 20 ta’ Marzu 2014

